
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR NGRITJEN E ZYRAVE RAJONALE ZGJEDHORE, CAKTIMIN E NUMRIT TE PERSONELIT DHE VENDODHJES SË TYRE,  PËR ZGJEDHJET PËR ORGANET E QEVERISJES VENDORE, TË DATËS 30 QERSHOR 2019
Komisioni Qendror i Zgjedhjeve në mbledhjen e datës 15.01.2019, me pjesëmarrjen e:
Klement
ZGURI-

Kryetar

Denar   
BIBA-

          Zëvendëskryetar

Bledar

SKËNDERI-

Anëtar

Edlira

JORGAQI-

Anëtare

Rezarta
BITRI-


Anëtare

shqyrtoi çështjen me 

OBJEKT: 
Për ngritjen e Zyrave Rajonale Zgjedhore, caktimin e numrit të personelit dhe vendodhjes së tyre, për zgjedhjet për organet e qeverisjes vendore, të datës 30 qershor 2019.
BAZA LIGJORE: 
Neni 23, pika 1 germa a, nenin 21, pika 22, të Ligjit Nr. 10019, datë 29.12.2008, “Kodi Zgjedhor i Republikës së Shqipërisë”, i ndryshuar, Udhëzimin nr.1, datë 20.02.2009 “Për organizimin dhe funksionimin e Zyrave Rajonale Zgjedhore”, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve;
V Ë R E N
Kodi Zgjedhor, në nenin 21, pika 22, përcakton kompetencën e Komisionit Qendror të Zgjedhjeve për ngritjen e Zyrave Rajonale Zgjedhore të përhershme apo të përkohshme me qëllim zbatimin e detyrave që burojnë nga ligji zgjedhor, dhe aktet nënligjore të dala në zbatim të tij.
Komisioni Qendror i Zgjedhjeve, me Udhëzimin nr.1 datë 20.02.2009, “Për organizimin dhe funksionimin e Zyrave Rajonale Zgjedhore”, të ndryshuar, ka përcaktuar se Zyrat Rajonale Zgjedhore ngrihen në 12 qarqet e vendit, funksionojnë për një periudhë pesë mujore, në çdo rast jo më vonë se një muaj pas ditës së zgjedhjeve, dhe numri i personelit të tyre caktohet nga KQZ. 
Në zgjedhjet për Kuvendin të datës 25.06.2017, personeli i Zyrave Rajonale Zgjedhore në tetë qarqe të vendit përbëhej nga dy Inspektorë Rajonalë, dhe në katër qarqe të vendit, në vlerësim të numrit të ZAZ-ve, QV-ve, relievit gjeografik dhe shtrirjes territoriale, personeli i Zyrave Rajonale Zgjedhore përbëhej nga tre Inspektorë Rajonalë.
Ky organizim, siguroi shtrirje më të madhe të prezencës së KQZ-së në territorin e vendit, rriti efiçencën e komunikimit të KQZ-së me administratën zgjedhore në funksion të zbatimit të detyrave që burojnë nga Kodi Zgjedhor dhe aktet nënligjore dalë në zbatim të tij, dhe efektivitetin në evidentimin dhe zgjidhjen e shpejtë të problemeve.
PËR KËTO ARSYE
Komisioni Qendror i Zgjedhjeve, mbështetur në nenin 23, pika 1 germa a, nenin 21, pika 22, të Ligjit Nr. 10019, datë 29.12.2008, “Kodi Zgjedhor i Republikës së Shqipërisë”, i ndryshuar, Udhëzimin nr.1, datë 20.02.2009 “Për organizimin dhe funksionimin e Zyrave Rajonale Zgjedhore”, i ndryshuar,
V E N D 0 S I:
1. Ngritjen e Zyrave Rajonale Zgjedhore në 12 qarqet e vendit, të cilat do të funksionojnë përgjatë        

    periudhës 1 mars – 31 korrik 2019.

2. Numri i personelit dhe vendodhja e Zyrave Rajonale Zgjedhore, do të jetë sipas përcaktimeve të  lidhjes 1.
3. Prefektët e qarqeve do të sigurojnë ambientet dhe pajisjet e punës për Zyrat Rajonale Zgjedhore.
4. Ky vendim hyn nё fuqi menjёherё.

